
TÍÐINDI SÍÐA 11

Fíggjar­
lóg næst­
an 7 mia

TÍÐIND SÍÐA 9

Soleiðis 
gongur at 
fiska

Fríggjadagin legði Kristina Háfoss 
fram fíggjarlógaruppskotið, sum 
fer at merkja politiska kjakið næstu 
dagarnar.

Og sum altíð, so fegnast lands­
stýrisfólkið við ábyrgd av fíggjar­
lógini saman við restini av samgong­
uni um, at tað hevur gingist so væl, 
sum tey halda, at tað hevur, meðan 
andstøðan heklar uppskotið niður í 
sand og øsku við at vísa á allar feilir 
og manipulatiónir.

Formaður Fólkafloksins er púra 
greiður í síni niðurstøðu, sum hann 
fráboðaði longu á tíðindafundinum 
fríggjamorgunin:

– Fíggjarlógin fyri næsta ár er eitt 
sminkað lasafar, segði Jørgen Nicla­

sen, sum er sannførdur um at út­
reiðslurnar á fíggjarlógini eru nógv 
størri enn samgongan vil viðganga. 
Eisini sigur hann, at samgongan 
hevur forroknað seg, tá tey vænta 
hækkandi inntøkur av tilfeingis­
gjøldum, samstundis sum vit vita, 
at kvoturnar minka.

– Skal samgongan fáa væntaðu 
inntøkurnar av tilfeingisgjaldi, 
mugu tey hækkast munandi – og so 
er liðugt við fiskivinnu her á landi, 
segði hann.

Bárður Nielsen segði, at fleiri góð 
ting vóru í fíggjarlógaruppskotinum, 
men hann festi seg við, at nú verður 
staðfest, at búskaparvøksturin sær 
út til at flata út. Hann vísti á, at úrs­

litið er fallandi og er 300 milliónir 
krónur lægri enn árið fyri, og at sam­
gongan roynir at fyrigykla ein annan 
veruleika við at økja um útreiðslur­
nar. Hann segði eisini, at vit merkja, 
at tað er valár, og at samgongan tí 
fer at keypa sær atkvøður, og tað 
kostar, segði hann. Tí tað vísir seg at 
kosta umleið 20 milliónir krónur fyri 
hvønn tinglim, sum samgongan fer 
at keypa sær, segði hann. 

Jenis av Rana kallar uppskotið 
eitt øgiligt reyp, og hann heldur tað 
vera stóra skomm, at samgongan 
setir fullveldi hægri enn tað at geva 
fólkið tak yvir høvdið, og hægri enn 
at senda sjúklingar uttanlands at 
fáa hjálp. Hann heldur, at tað er ein 

himmalrópandi andsøgn ímillum 
reypið hjá samgonguni um, hvussu 
væl tað gongur í Føroyum, og so 
neyðarrópini, hann hoyrir frá fólki, 
sum ikki fáa tak yvir høvdið, og frá 

sjúklingum, sum ikki verða sendir 
uttanlands til serviðgerð, tí tað 
manglar pengar. Og tað hóast tíðir­
nar eru góðar.

Retorikkurin er ikki øðrvísi, enn 
hann plagar at vera. Tað er langt 
ímillum rósandi orðini tvørtur um 
samgongu og andstøðu. So fáa vit at 
síggja, um skuldsetingar um mani­
pulatión kunnu enda við eini breið­
ari semju um eina fíggjarlóg.

Men so væl skínir sólin valla í 
Føroyum.

SO ÓSAMD SUM GJØRLIGT

Tórshavar kommuna boðar 
nú frá, at tað aftur verður 
tíðaravmarkað parkering í 
miðbýnum í Havn leygardag.

Soleiðis var eisini fyrr. Tá 
skipanin við sonuparkering 
varð sett í gildi fyri umleið 
40 árum síðani var skipanin 
eisini galdandi leygardag 
fyrrapart. Hetta varð seinni 
broytt, og í mong ár hava 
havnarfólk kunnað parkerað 
so leingi tey hava viljað í 
miðbýnum leygardag.

Men hetta verður nú 
boyrt, sigur Tórshavnar 
kommuna.

– Orsakað av, at tað er 

trupult at finna tøkar park­
eringsbásar í handilsgøt­
unum í miðbýnum í Havn 
leygarmorgnar, verða nú 
flestu parkeringsbásarnir í 
miðbýnum við tíðaravmark­
ingini 30 minuttir eisini um­

fataðir av tíðaravmarking frá 
kl. 10 til 14 leygardagar.

Parkeringskeltini síggja út 
sum víst omanfyri. Gøturnar, 
sum eru umfataðar av 
tíðaravmarking leygardag 
eru:

Tíðaravmarkað parkering 
í Havn leygardag

Tá fíggjarlógin verður løgd 
fram dyrka tey ósemjurnar

asdasd

Eitt bil
Brátt valdar friður,
og av er hæsað alt.
Kanska var tað ein sigur, 
tað lag, tú hevði valt?!

Gloymd og forfjónað
sirkusgentan treður dans,
steðgar á – missir tónan –
eina løtu uttan ans.

:,:Eitt bil, eitt bil valdar friður.
Eitt bil, eitt bil hjá tær:,:

Eyka aðalfundur verður í 
Skjótisamband Føroya týdagin tann

23. oktober 2018 kl. 19:00. 

Á skrá eru lógarbroytingarnar, 
og ásetan av limagjaldið í 
Skjótisambandið Føroya.

Eyka aðalfundur


